
PERTANDINGAN 

CATUR BESTARI 
O/eh: Fathu/ Azan B. Faezan 

Johor Corporation melalui Bistari Young Entrepreneur Sdn Bhd dengan 
kerjasama Pusat Pembangunan Usahawan Malaysia UiTM (ME DEC) 
telah menganjurkan " PERTANDINGAN CATUR BISTARI Institusi 
Pengajian Nasional 2008 pada 26 Julai 2008 bertempat di UiTM 
Arau, Perlis.Universiti Malaysia Perlis (UniMAP) telah menghantar 
2 kumpulan iaitu seramai 12 orang wakil pelajar untuk menyahut 
cabaran ini pada peringkat zon utara. Pertandingan ini juga yang turut 
disetai oleh IPTA dan IPTS yang lain, antaranya ialah UiTM Perak, 
UiTM Perlis , UiTM Sungai Petani dan UiTM Pulau Pinang. Selain itu , 
Universiti Sains Malaysia (USM), Universiti Utara Malaysia(UUM), 
INSTITUT PROFESIONAL Alor Setar, PTPL Sungai Petani, POLY
TECH MARA Ipoh dan IPT ISLAM PERLIS. Agak tidak bernasib baik 
apabila pasukan UniMAP telah tewas kepada pasukan lain yang 
lebih berpengalaman. Akan tetapi , turun sebagai pasukan under
dog, percaturan dan strategi yang ditunjukkan oleh UniMAP amat 
membanggakan dan hampir-hampir saja melayakkan diri ke peringkat 
kebangsaan. Ini adalah kali pertama UniMAP menyertai pertandingan 
ini berbanding dengan IPTA dan IPTS yang lain. Namun, persaingan 
yang diberikan oleh pasukan UniMAP amat mengejutkan pihak 
penganjur dan pihak lawan yang lain. Syabas diucapkan. 

BENGKEL PERSEDIAAN PERTANDINGAN DEBAT ALAM SEKITAR 
PERINGKAT IPT 
O/eh : Sayang Nurshahriz/een Ram/an 

Bengkel Persediaan Pertandingan Debat Alam Sekitar 
anjuran Unit Alumni & Debat, Jabatan Hal Ehwal 
Pelajar dan Alumni & Alumni , Universiti Malaysia Perl is 
(UniMAP) telah diadakan secara bersiri iaitu Siri I pada12 
dan 13 Julai 2008 bertempat di Dewan Serbaguna Kolej 
Kediaman, Kg. Wai , Kuala Perlis. Manakala Siri II pula 
pada 19 dan 20 Julai 2008 bertempat di Bilik Kuliah 
(BKY), Kg. Wai, Kuala Perlis. 

Bengkel selama em pat hari yang melibatkan 20 pelajar 
UniMAP itu terdiri daripada para pendebat senior, junior 
dan pelajar baru berdaftar bagi sesi sidang akademik 
2008 I 2009 yang berpengalaman dan berminat. 
Bengkel itu telah dikendalikan oleh tiga orang jurulatih 
dari UniMAP iaitu YBerbahagia Dato' Prof. Dr. Jamaludin 
Mohaiadin, Cik Wan Nur Suryani Firuz Wan Ariffin dan 
En. Fauzi Baharom. Objektif bengkel adalah untuk 
membina ketrampilan diri pelajar yang jitu sekaligus 
melahirkan pelajaryang fasih berhujah berasaskan fakta 
disamping mampu menyuarakan pandangan mereka 
yang bernas, meningkatkan keupayaan di dalam arena 
perdebatan, memberi pendedahan kepada pelajar 
baru tentang aspek perdebatan dan menyiapsediakan 
pasukan debat UniMAP dengan pertandingan yang 
bakal tiba. 

Bengkel ini dimulakan dengan sesi sumbang saran 
(brainstorming) berkait dengan tajuk "Alam Sekitar" dan 

kemudiannya mengupas lebih lanjut aspek-aspek perdebatan dan 
pidato seperti penampilan diri , gaya berdebat, lontaran suara , aksi 
(body language) dan tarikan minat audien 5 minit pertama sambil 
dipertontonkan tayangan video pertandingan-pertandingan 
debat berprestij peringkat IPT yang lepas. Seterusnya perserta
peserta bengkel dibahagikan kepada enam kumpulan untuk 
sesi Latihan Dalam Kumpulan (LDK) berdasarkan tajuk-tajuk 
pertandingan alam sekitar. Antara aktiviti-aktviti LDK ini adalah 
perbincangan , penyelidikan bahan, susunan maklumat, strategi 
pasukan dan penentuan posisi pendebat. Di akhir bengkel ini , 
kesemua kumpulan tersebut berdebat sebanyak tiga pusingan 
berdasarkan tajuk-tajuk yang telah diberi . Setiap pusingan, 
kumpulan-kumpulan diberi penilaian , kritikan dan cadangan 
penambahbaikan dari aspek pengupasan isi dan teknik oleh para 
jurulatih. Penganjuran bengkel seumpama ini amat bermanfaat 
dan tidak akan terhenti seta kat itu kerana ia adalah satu 
medan interaksi dan perkongsian ilmu diantara jurulatih debat 
berpengalaman dengan pendebat UniMAP dan golongan pelapis 
debat yang bakal meneruskan perjuangan UniMAP dalam arena 
perdebatan nasional akan datang. 


